
Introducción 

 

Dende a chegada á ANPA da actual Xunta Directiva, invertimos espazos e tempos para 

que, como equipo que representa ás familias do noso cole, poidésemos establecer a 

nosa liña de traballo e entre todas e todos poder aportar e fortalecer a nosa comunidade 

educativa. Reivindicar e tentar que a escola pública conte con todos os medios e 

recursos que garanta a equidade e acceso de tódalas nenas e nenos a todos os servizos. 

A nosa misión é promover e defender a educación pública, así como as actividades de 

iniciativa pública, poñendo sempre aos nenos e nenas no centro das nosas acción. 

Esforzámonos por garantir que cada neno ou nena teña acceso a unha educación de 

calidad, inclusiva e equitativa, onde se respeten os seus dereitos, se fomente o seu 

desenrolo integral e se promova a súa participación activa na sociedade. Traballamos en 

estreita colaboración coas institucións educativas, pais, nais, claustro , equipo directivo 

e a comunidade educativa en xeral para crear un entorno adecuado para a aprendizaxe, 

a igualdade de oportunidades e o benestar de todos os nenos e nenas. 

A nova visión é construir un futuro no que a educación pública sexa recoñecida e 

valorada como o pilar fundamental para acadar unha sociedade xusta e igualitaria. 

Buscamos un sistema educativo inclusivo que ofreza a todos os nenos e nenas igualdade 

de oportunidades, preparándoos para afrontar os desafíos dunha sociedade en 

constante cambio. Na nosa asociación aspiramos a ser unha voz sólida e activa na 

defensa da educación pública, promovendo a participación das familias e xerando 

alianzas estratéxicas para impulsar políticas educativas cos alicerces da equidade, a 

diversidade e o respeto aos dereitos da infancia.   

Estructura e competencias 

 

Os órganos de goberno e representación da asociación son a asamblea xeral e a Xunta 

Directiva. A Asemblea Xeral é o órgano supremo de goberno da Asociación, integrado 

polos socios e socias, que adopta os acordos atendendo ás maiorías e democracia 

interna. 

A Xunta Directiva está formada por unha Presidencia, unha Vicepresidencia, unha 

Secretaría, unha Tesourería e ata sete Vogalías.  

Ademáis, establécense varias comisións de traballo que dependen directamente da 

Xunta Directiva e están formadas por membros desta, coa misión de traballar de forma 

áxil nas cuestións e decisións que se acordan nas diferentes xuntanzas da Xunta 

Directiva. 

O organigrama quedaría representado do seguinte xeito: 

Actividades realizadas 

 

Durante o último trimestre do curso escolar 2021-2022 e o vixente curso escolar 2022-

2023, coincidindo en datas coa entrada da actual Xunta Directiva entre maio de 2022 e 

xuño de 2023, a Asociación de Nais e Pais do CEIP Ramón de la Sagra levou a cabo as 

seguintes actividades: 

 

No ámbito representativo 

• Asistimos ás xuntanzas do Consello Escolar, representando os intereses das 

familias na organización do Centro, a través da representante da nosa asociación 

Lucía Fernández. Formando parte tamén da Comisión de Convivencia na que 

estamos elaborando o novo Plan de Convivencia para o noso Centro. 

• Ao longo de todo o curso, mantivemos xuntanzas periódicas co equipo directivo 

do centro. Ademáis de transmitir todas aquelas inquietudes e suxestións das 

familias, fixemos novas propostas tanto organizativas como operativas 

establcendo novos procedementos que garantan a implicación, coherencia e 

coordinación de todas as actividades, lectivas e non lectivas. Colocamos as nenas 

e os nenos no centro de todas as actividades e intervenccións. Para que todas as 

mestras e educadores que interveñen nas diferentes actividades aúnen sinerxias 

que repercutan nunha mellora no desenvolvemento de cada nena e neno, 

atendendo as súas necesidades en todo o horario que permanecen no centro. 

• Colaboramos no proxecto de patios e na organización das diferentes actividades 

que se fixeron dentro do proxecto de mestra de obra. Encontro da Comunidade 

Educativa con Fermín no Barrio das Flores, dentro do Proxecto de Mestar de 

Obra.  

• Colaboramos na organización do Proxecto IMCITIZEN de participación Cidadá na 

Infancia como actividade extraescolar para as nenas e nenos de 5º de Primaria. 

• Mantivemos xuntanzas en dúas ocasións co Concelleiro de Educación e técnicos 

municipais de educación e urbanismo para tratar sobre os proxectos de 

humanización do patio e a construcción dun novo comedor escolar. 

• Xuntanza cos diferentes partidos políticos que están na nosa cidade para 

trasladar a realidade da nosa escola, as necesidades, e a necesidade de que a 

Administración asuma a responsabilidade que lle corresponde nos centros 

públicos. Unha xuntanza co BNG e temos pendente de data a do PP.  

• Participamos na Xornada de formación organizada pola Federación de ANPAS. 

Tamén mantivemos diferentes xuntanzas; unha delas coa nova Xunta Directiva 

da Federación. Nela achegamos a necesidade de seguir esixindo que a 

Administración volte asumir responsabilidades dentro das actividades que se 

desenvolven na escola pública fóra do horario lectivo. As ANPAS asumimos e 

tomamos decisións moi importantes neste eido. E nós, somos familias, non 

profesionais do ámbito da educación. 

• Seguir pensando estratexias para esixir O mestre de catálogo que nós 

corresponde. 

• Xuntanzas de coordinación e seguemento coas técnicas de Federación 

responsables das actividades. Tanto para o seguimento  das actividades que 

están postas en marcha, como outras novas: Gala Fin de Actividades 25 Maio, 

Durmida no Cole 27-28 de Maio.  

• Colaboramos coas familias e nenas e nenos de 6º nas diferentes propostas a fin 

de acadar fondos para axudar a costear a excursión de fin de curso, como por 

exemplo a Festa da Primavera. 

• No tocante ao comedor, mantivemos xuntanzas coa coordinadora de Comedor 

así como coa empresa. Nas xuntanzas ademáis de facer seguemento de 

funcionamento establecemos un novo protocolo de intervencción no caso de 

incidencias no servizo. Garantindo a privacidade da información das familias e 

nenas e nenos. Coordinando a información entre a cordinadora de comedor e 

Nacho, o cordinador do cole.  Voltamos iniciar as titorías familiares coa 

coordinadora de comedor. Establecemos novas dinámicas para os tempos de 

espera antes do xantar e despois. Mercando materiais e reorganizando cos 

equipos educativos os espazos e dinámicas. Organizamos unha xornada de 

portas abertas pensando naquelas nenas e nenos que inician de novo o servizo 

para que coas súas familias poidan coñecer ás educadoras coas que van a 

compartir un momento tan importante como é o xantar.  

 

No ámbito social: 

• Subvencionamos na súa totalidade a adquisición de libros de texto para os 

cursos de terceiro e quinto de Primaria a través dun banco de préstamo para 

garantizar que ningunha familia teña que asumir o custo, sexa ou non 

beneficiaria do fondo libros da Xunta. 

• Artellamos ó reparto da subvención da Xunta pola xestión dos servizos de 

comedor mediante un modelo ético e confidencial co reparto equitativo da 

mesma segundo os pagos efectuados polas familias. 

• Establecemos mecanismos para garantir a privacidade e confidencialidade das 

familias. 

 



 
ANPA RASA 
CEIP RAMÓN DE LA SAGRA 

 

Tfno. 615 512 306  

www.apa-rasa-ramondelasagra.es 

anparamondelasagra@gmail.com 

 
 

No ámbito lúdico: 

• Organizamos a festa de fin de curso de xuño de 2022. 

• Organizamos a visita do paxe real no nadal de 2022-23. 

• Organizamos a festa de Entroido de febreiro de 2023. 

• Organizamos a festa de fin de curso de xuño de 2023. 

• Renovación e adquisición de novo material de xogos e lecer para os nenos e 

nenas do comedor, agarda con nós e uso e desfrute do cole. 

• Programación e organización das actividades extraescolares mediante a 

federación de Anpas devolvendo o cole o seu lugar como espazo público e 

garantindo a calidade do servizo así como accesibilidade a tódalas familias. 

Iniciando tamén neste eido e con carácter público ás actividades. 

 

No ámbito do funcionamento interno como ANPA: 

• Posta en marcha das redes sociais da asociación (Instagram, Facebook e Twitter) 

como novas canles para mellorar a comunicación coas familias. 

• Puxemos en valor a páxina web, reforzando a comunicación a través de novas 

periódicas como páxina principal da mesma, reestructurando outras seccións 

para mellorar a súa navegabilidade.  

• Renovamos o hospedaxe web da páxina web coa opción económica máis 

beneficiosa. 

• Atención telefónica permanente a través do teléfono da asociación, así como 

tamén respostamos ás consultas recibidas por mail ou a través do formulario da 

páxina web. 

• Colaboramos na difusión, a través da nosa web e redes sociais, de todas as 

actividades, talleres e proxectos organizados polo Centro. 

• Elaboración e difusión de dípticos con información para as familias que realizan 

a primeira matrícula no centro. 

• Creación das comisións de traballo para as diferentes áreas de actuación e 

organización interna dos membros da Xunta Directiva. 

• Realizacións de xuntanzas periódicas da Xunta Directiva para aprobar e planificar 

os traballos e actividades. 

• Publicación de toda a documentación relevante da asociación coa creación 

dunha nova sección na páxina web disponible para todas as familias socias e non 

socias: actas, contabilidade, facturas, memorias de actividades,… así como 

calquer outro tipo de información, sendo coherentes co principio de 

transparencia que adquirimos coas familias que representamos. 

No ámbito económico: 

• Levamos a cabo unha análise de reducción e optimización de costes negociando 

coa entidade bancaria unha bonificación das comisións por mantemento de 

conta e modificando a cuota de telefonía coa portabilidade da liña a unha 

compañía máis económica e adecuada ao uso real que se fai da mesma. 

• Reducción do uso do papel mediante a mellora das comunicacións mediante 

medios dixitais, sexan RRSS ou correo electrónico así como a creación do carné 

dixital. 

• Análise exhaustiva do gasto realizado nos anos anteriores e auditoría das 

facturas contabilizadas pola anterior Xunta Directiva, coa debida petición de 

explicacións de gastos que entendemos non deberían ser obxecto dunha 

asociación de nais e pais. 

 

Proxectos futuros 

 

• Seguir reclamando o dereito a recuperar o Mestre de catálogo usurpado ao noso 

centro. 

• Colaborar para rematar o plan de convivencia do centro e posta en marcha do 

mesmo, achegando novas propostas de mellora. 

• Seguir traballando para mudar o modelo de comedor. 

• Facer un seguimento continuo sobre o proxecto de construcción do novo 

comedor. 

• Facer un seguimento continuo sobre os avances na execución das accións 

previstas no proxecto patio. 

• Conseguir novas vantaxes para as familias socias coa colaboración de diferentes 

entidades. 

 

 

 

 


